
لــە دەســتپێكی راپۆرتەكــەدا جوان حەســەن ســەرۆكی لیژنــەی مافی 
مــرۆڤ و كاروبــاری ئافــرەت و منداڵ لــە ئەنجومەنی پارێزگای 
كەركووك، سەبارەت بە كۆرپەلەی فڕێدراو و مەترسییەكانی 
ئــەو حاڵەتــە و ئەگــەری بــە دیاردەبوونــی بــە گوڵانــی 
راگەیانــد: »پێویســتە خانەیــەك بــۆ ئــەو منداڵانــە 

لە ماوەی دوو ســاڵی رابردوودا جەنگی تیرۆر و كێشــە هەڵپەســێراوەكانی نێوان هەرێم و بەغدا 
و قەیرانی دارایی و هاتنی بە لێشــاوی ئاوارەكان بۆ هەرێمی كوردســتان، رەنگدانەوەی نەرێنی 
لەســەر رەوشــی كۆمەڵایەتی و بەتایبەت لەســەر دۆخی منداڵان هەبووە. بەپێی ئامارەكان تەنیا 
لە شــەش مانگی یەكەمی ســاڵی2015 هەشــت كۆرپەلەی فڕێدراو دۆزراونەتەوە، لە كاتێكدا هیچ 
خانەیــەك بۆ لەخۆگرتنیــان نییە. چالاكانی پاراســتنی مافەكانی مرۆڤ كردنــەوەی خانەیەكی 
تایبەت بە لەخۆگرتنی ئەو كۆرپەلانە بە پێویســت دەزانن، بەشــداربووانی ئەم راپۆرتەی گوڵان 

سەرنج و تێبینی زیاتریان هەیە.

داوای كردنەوەی خانەی تایبەت بە 
منداڵی دۆزراوە دەكرێ

بكرێتــەوە و یاســایەك هەبێــت ســزای ئــەو كەســانە بــدات كــە منداڵ 
فڕێ دەدەن«. گوتیشــی: »كۆرپەلەی فڕێدراو هیچ تاوانێكی نییە 
و تەنیــا مرۆڤێكــی گیــان لەبــەرە كــە گیانــی دەخرێتە مەترســییەوە، 
هۆكارەكەشــی ژینگەی نالەبار و ناهوشــیاری دایك و خێزانە و تاكی 
كۆمەڵگەش لەو تاوانە بەرپرســیارن. بۆیە پێویســتە بە جددی كار بۆ 
هۆشــیاركردنەوەی كومەڵگە لەســەر ئەو حاڵەتە قێزەون و نامرۆڤانەیە 
بكرێت.« ئەوەشــی خســتەڕوو كە لە كەركووك خانەیەك بۆ داڵدەدانی 
منداڵانی بێ سەرپەرشت نییە، بۆیە ناچارن پەنا بۆ نەخۆشخانەكانی 
دەبــەن، گوتیشــی: »حكومەتــی ناوەنــدی هاوكاریمــان نــاكات و 
چەنــد جارێكیــش داوامــان كــردووە كە خانەیەك بــۆ منداڵانی بێ 
سەرپەرشــت لــە كەركــووك بكەنــەوە، كەچی لەلایــەن حكومەتەوە 
رەتكراوەتــەوە، بەڵام خانەی بێ باوكانمان هەیە، ئەویش كۆمەڵێ 
مەرجــی بــۆ وەرگرتــن هەیە كە كەمترین منداڵــی بێ باوك لێی 

سوودمەند بوون.«.
محەمەد گۆمەشــینی گوتەبێژی دەســتەی سەربەخۆیی 
مافەكانی مرۆڤ، ســەبارەت بــە هەمان پرس پێیوایە 

دەبێت ســەرەتا لەو هۆكارانــە بكۆڵنەوە 

كە بۆتە هۆی فڕێدانی منداڵ، بۆ ئەوەی لەو ســونگەیەوە چارەســەر 
دیــاری بكــەن، گوتیشــی: »بەداخــەوە دیــاردەی فڕێدانــی منــداڵ 
خەریكــە زیــاد دەبێت و ئەوەش بۆتە مایەی نیگەرانی لای هەمووان، 
چونكــە هەنــدێ دیــاردە نابێت تەنیا خوێندنەوەی یاســایی بۆ بكرێت، 
بەڵكــو خوێندنەوەی كۆمەڵایەتی گرنگترە، بەتایبەت لە كۆمەڵگەی 
كوردســتان كە هێشــتا پەیوەســتە بــە دابونەریت و كەلتــووری خۆیەوە، 
لەگەڵ ئەوەشدا من پێموایە هاتنە پێشی رووداوەكان و شەڕی داعش و 
دواتر هاتنی ژمارەیەكی زۆری ئاوارە و قەیرانی ئابووری كاریگەری 
زۆری لەسەر زیادبوونی ئەو دیاردەیە هەبووە، بۆیە پێویستە هەمووان 
بەگشــتی بــە حكومــەت و هاووڵاتیانــەوە هــاوكار بن بــۆ رێگریكردن 
لــەو دیاردەیــە و هەڵمەتــی هۆشــیاری و شــیكردنەوەی ئــەو تاوانە بۆ 
هاووڵاتیــان ئەنجــام بــدەن، بەوەی كە بزانن ئەوە تاوانە و كارێكە دوورە 

لە بەهای ئایینی و مرۆیی.«
ئیراد سان سەرپەرشتیاری پەروەردەییە و هێما بۆ ئەوە دەكات كە »لە 
ئەنجامی ئەو دۆخە ناهەموارەی هەرێمی كوردستانی تێكەوتووە، هەر 
لە قەیرانی ئابووری و بوونی ئاوارەیەكی زۆر لەم هەرێمەدا، كۆمەڵێك 
دەرهاوێشــتەی كۆمەڵایەتــی لێكەوتۆتــەوە، ئەو توێــژەش كە زۆرترین 
زیانیــان بەردەكەوێــت، بەداخــەوە توێژی منداڵانن كــە دەبنە قوربانیی 
گرفتــە كۆمەڵایەتییــەكان«، گوتیشــی: »بەپێــی بەندەكانــی مافی 
مندڵانــی ســەر بــە نەتەوە یەكگرتــووەكان منداڵان ئــەو مافەیان هەیە 
كە شوێنی نیشتەجێبوونی شیاویان بۆ دابینبكرێت، واتە ئەگەر خێزان 
بــە هــۆی هــەر هۆكارێك نەتوانێــت منداڵەكانی لەئامێــز بگرێت، لەم 
كاتــەدا كاری دەوڵەتــە كە چاودێریكــردن و بەخێوكردنی ئەو منداڵانە 
ســەنتەرە حكوومییەكانــی  لــە هەرێمــی كوردســتان  بگرێتەئەســتۆ، 
سەرپەرشــتیكردنی منداڵانــی بــێ سەرپەرشــت ژمارەیــان زۆر كەمە، 
لەگەڵ بوونی ئەو ژمارە كەمەشدا سەنتەرەكان بە دەست كەموكورتی 
و نەبوونی خزمەتگوزارییەوە دەناڵێنن، لە زۆرێك لە شارەكانی هەرێمی 
كوردستانیشــدا ئەم ســەنتەرانە بوونیان نییە، ئەوەش لە حاڵێكدایە كە 
بوونی ئەو سەنتەرانە پێویستییەكی حەتمییە. بۆ نموونە لە پارێزگای 
هەڵەبجە تا ئێستا سەنتەرێك بۆ گرتنەخۆی منداڵانی بێ سەرپەرشت 

بوونــی نییــە، بۆ هەموو تەمەنەكان، واتە هەر لە تەمەنی منداڵی 
شیرەخۆر تا سەرجەم قۆناغەكانی تەمەنی منداڵی كە ئەمەش 
گرفت دروست دەكات، چونكە هەندێ جار منداڵەكان دەبێت 
ببرێنــە پارێــزگای ســلێمانی، یــان پارێزگاكانــی دیكــەی 
هەرێمــی كوردســتان، بەداخــەوە ئەم 
منداڵانــە بەتایبەتی لە تەمەنی 
تەبەنــی  كــە  شــیرەخۆری 
جــار  هەنــدێ  دەكرێــن، 

وەك حاڵــەت تێبینــی دەكرێت لە شــوێنی نەشــیاون، یان ئــەم منداڵانە 
فڕێدەدرێن و لە قوژبنێك بە جێ دەهێڵدرێن و لەلایەن كەسانی دیكەوە 
دەدۆزرێنەوە، دوای ئاگاداركردنەوەی دەزگا فەرمییەكانی ئاسایش و 
گرتنەبەری رێكاری یاسایی بۆ ئەم كەیسانە، دیسان كێشەی گەورەتر 

روویان تێدەكات.«
ئیراد سان بە پێویستی دەزانێت وەزارەتی كار و كاروباری كۆمەڵایەتی 
بیر لە كردنەوەی خانەی نوێ بۆ گرتنەخۆی منداڵانی بێ سەرپەرشت 
بكاتــەوە، گوتیشــی: »وەك تێبینــی دەكرێــت بەداخــەوە ســەرهەڵدانی 
دۆزینەوەی منداڵی ســاوا لە ناوچە جیاجیاكانی هەرێمی كوردســتان 
وایكــردووە، مەترســی ئەوە دەكرێت ئەم حاڵەتانــە بێتە دیاردە، ئەمەش 
پێویســتی بــە پــڕۆژەی درێژخایەن هەیە، بەڵام ئەم دۆخەی ئێســتای 
هەرێمی كوردســتانی تێكەوتووە، بەتایبەتی بوونی ئەو ژمارە زۆرەی 
ئاوارە ناتوانرێت هۆشاری بە سیستماتیك بكرێت و لەم حاڵەتەدا دەبێت 
حكومــەت فریادڕەســی ڕزگاركردنــی ئــەو منداڵانە بێــت.« جەختی 
لــەوەش كــردەوە كــە »ئــەو كورپەلــە و منداڵانــەی كە فــڕێ دەدرێن، 
هەموویان بەرهەمی هەڵەی ئەخلاقی نین و بەشێكیان لەبەر هەژاری 

و دەستكورتی فڕێ دەدرێن.«
بەپێی ئاماری دەســتەی ســەربەخۆیی مافەكانی مرۆڤ لە هەرێمی 
كوردســتان بــۆ ســاڵی 2015 رێــژەی منداڵــی دۆزراوە لــە هەرێمــی 
كوردســتان زیادی كردووە و تەنیا لە شــەش مانگی یەكەمی ســاڵی 
2015 هەشــت كۆرپەلــە دۆزراونەتــەوە، لە كاتێكدا بەپێی سیســتەمی 
پەیڕەوكــراو لە بەڕێوەبەرایەتییەكانــی چاودێری كۆمەڵایەتی، منداڵ 
لــە تەمەنــی 4 تاكــو 18 ســاڵی بەبێ هیــچ جیاوازییەكــی ئایینی و 
رەگــەزی و نەتــەوە وەردەگــرن، تەنیــا لەشــاری هەولێــر 137 كــوڕ و 
133 كــچ لــە خانــەی نەوجەوانان هەن، 70 كوڕ و 50 كچ لە خانەی 
نەوجەوانانــی ســلێمانی و 69 كــوڕ و 59 كچ لە خانەی نەوجەوانانی 
دهــۆك هــەن، هاوكات لە شــارەكانی دیكەی هەرێــم خانەی لەمجۆرە 
نییــە، لەگــەڵ هەموو ئەوانەشــدا لە ئێســتادا لە ســلێمانی خانەیەكی 
تایبــەت بــە وەرگرتنــی منداڵــی شــیرەخۆرەی دۆزراوە دامــەزراوە كە 
منــدال لــە تەمەنــی یــەك رۆژی تا چوار ســاڵی وەردەگــرن، بەڵام لە 
شــارەكانی دیكەی هەرێمی كوردســتان خانەی لەمجۆرە تائێســتا 
نەهاتۆتە دامەزراندن و ئەوەش گرفتێكی گەورە بۆ منداڵانە 
دروســت دەكات كــە بە هــەر هۆكارێك لە نازی دایك و باوك 

بێبەشن.

گوڵان: كۆمەڵایەتی

پێویستە خانەیەك بۆ ئەو 
منداڵانە بكرێتەوە و یاسایەك 
دابندرێت و سزای ئەو كەسانە 

بدات كە منداڵ فڕێ دەدەن

 هاتنە پێشی رووداوەكان و 
شەڕی داعش و دواتر هاتنی 

ژمارەیەكی زۆری ئاراوە و 
قەیرانی ئابووری كاریگەری 
زۆری لەسەر زیادبوونی ئەو 

دیاردەیە هەبووە

هەرێمی كوردستان سەنتەرە 
حكوومییەكانی سەرپەرشتیكردنی 

منداڵانی بێ سەرپەرشت 
ژمارەیان زۆر كەمە، لەگەڵ 
بوونی ئەو ژمارە كەمەشدا 

سەنتەرەكان بە دەست 
كەموكورتی و نەبوونی 

خزمەتگوزارییەوە دەناڵێنن

گوڵان: كۆمەڵایەتی

بەرزبوونەوەی رێژەی تاوانەكان 
وەرچەرخانێكی كۆمەڵایەتیی 

بەپەلەی پێویستە
دەســتەی ســەربەخۆی مافەكانی مرۆڤ راپۆرتی ســاڵانە بۆ دەرخستنی 
واقیعی مافەكانی مرۆڤ لە هەرێمی كوردســتان ئامادەدەكات و بۆ لایەنە 
پێوەندیدارەكانــی بەرزدەكاتــەوە.، لــە كاتێكــدا ئاماری رەوشــی مافی 
مرۆڤ بۆ ســاڵی 2015 لە تێكڕای ســێكتەرەكان ئەنجامێكی دڵخۆشــكەری 
نەبووە، بە بەراورد لەگەڵ ساڵی 2014 رێژەی تاوان و پێشێلكارییەكان زۆر 
زیادی كردووە. چالاكانی بواری پاراســتنی مافەكانی مرۆڤ و كۆمەڵناسان 

هــۆكاری بەرزبوونەوەی رێــژەی پێشــێلكارییەكان بۆ 
بارودۆخی ئەمڕۆی هەرێمی كوردســتان و شەڕی تیرۆر 
دەگەڕێننەوە، بەشــداربووانی ئەم راپۆرتەی گوڵان لەو 

بارەیەوە تێڕوانین و سەرنجی خۆیان هەیە.

ژمارە )1084(  502016/8/1 ژمارە )1086(  502016/8/15

تی
ڵایە
مە
كۆ



51 ژمارە )1086(  2016/8/15

تی
ڵایە
مە
كۆ

تی
ڵایە
مە
كۆ

ســەرەتا تاڤگە عومەر رەشید بەڕێوەبەری گشتی فەرمانگەی 
یاســایی و پاراســتنی مافی مرۆڤ لە دەســتەی سەربەخۆیی 
مافەكانــی مــرۆڤ، هێمــا بۆ ئەوە دەكات كە »بە شــێوەیەكی 
گشــتی ئەو بارودۆخە ئاڵۆزەی لە رووی ســەربازی و سیاسی 
و ئابــووری بەرۆكــی عێراق بەگشــتی و هەرێمی كوردســتانی 
خــراپ  كاریگەرییەكــی  و  رەنگدانــەوە  گرتــووە،  بەتایبەتــی 
و نێگەتیڤــی هەبــووە لەســەر ژیانــی هاووڵاتیــان و زۆربوونــی 
پێشــێلكارییەكان و لــە هەمــان كاتــدا زۆر بوونــی تاوانــەكان، 
بــە جۆرێــك كە تێبینــی دەكرێــت كشــانەوە و رووبەڕووبونەوەی 
ئاســتەنگ بەرامبــەر هەمــوو مافــە مەدەنــی و سیاســی و 
ئابووری و كۆمەڵایەتی و رۆشــنبیری و كەلتوری هاووڵاتیان 
هەبووە«. گوتیشی: »بێگومان بوونی هەر جۆرە قەیرانێك لە 
وڵاتــدا كۆمەڵێــك كاری نەخــوازراو و تاوان و جۆرەها كێشــەی 
كۆمەڵایەتــی بــەدوای خۆیــدا دەهێنێــت، كوردســتانیش بــەدەر 
نییــە لــەم جۆرە كێشــەو تاوانانــە، چونكە بەگوێــرەی راپۆرتی 
دەســتەكەمان تاوان بە هەموو جۆرەكانیەوە رووی لە زیاد بوون 
كــردووە و كێشــە كۆمەڵایەتیەكانــی وەك كێشــەی ئافرەتــان بە 
كوشــتن و خۆكوشــتن و تەڵاق و هەموو جۆرەكانی توندوتیژی 
بــە بــەراوورد لەگــەڵ ســاڵانی رابــردوو زیــاد بــووە، هەروەهــا 
كێشــەكانی پــەروەردە و تەندروســتی روو لــە زیادبــوون بــووە و 
منداڵان بە شــێوەیەكی گشتی ژیانی زۆربەیان لە مەترسیدایە 
ئەوەی كە دەخرێنە بەر كاری مەترسیدار و بازرگانی پێوەكردن 

بەتایبەتیــش  منداڵانــی ئــاوارە و پەنابــەر كــە لــە و 
رەوشێكی خراپدان. جگە لەوەش لە 
ســاڵی رابردوو هەڕەشــە 
و  دەســتدرێژی  و 
توندوتیــژی سێكســی 
و  ئافرەتــان  ســەر  بــۆ 
منداڵان بە هەمان شێوە 
زیــادی كــردووە، بەهــۆی 
نەخــوازراوەی  شــەڕە  ئــەو 

كــە بەرۆكی كوردســتانی گرتووە لەگەڵ گروپی تیرۆریســتی 
داعــش، بازرگانــی كــردن بــە مــرۆڤ بــە شــێوەیەكی بەرچاو 
تۆماركــراوە كــە خــۆی لە فرۆشــتنی كچان و ژنانــی ئێزیدی 
بینییەوە. هەڵبەتە كارپێكردنی كچان و هێنانیان لە ناوەڕاســت 
و باشــووری عێــراق بــە مەبەســتی كارپێكــردن لــە كافتریــا و 
هۆتێلــەكان، نەشــتەرگەری گۆرینــی گورچیلــە لــە ژێر ناوی 
بەخشــین و ناردنــەوە دەروەی گەنجــان بــۆ وڵاتانــی ئەوروپا لە 
رێگەی ئەو كەسانەی كە بە نایاسایی دەیانبەنە دەرەوە، ئەمانە 
هەمــوو كۆمەڵــە تاوانێكــی زۆرن كــە دەســتەی مافی مرۆڤ 
تۆماری كردوون، بێجگە لەوەش تاوانەكانی تری وەكو كوشتن 
و دزی و رفانــدن و لەشفرۆشــی و فێــڵ و هەوڵــی كوشــتن 
بەهەمــان شــێوە بــە بەراوورد بە ســاڵی پێشــوو زیــادی كردووە، 
كــە بە راســتی ئەمانە هەمووی پێویســتی بــە وەرچەرخانێكی 
كۆمەڵایەتــی بەپەلەیــە، چونكــە تەنیا لە مانگێكی ئەمســاڵ 
43 حاڵەتی كوشــتن و خۆكوشــتن لە دەســتەی مافی مرۆڤ 
تۆماركــراوە، ئەمــە جگــە لــە رەوشــی كرێــكاران كــە بە هۆی 
قەیرانــی داراییەوە زۆرتریــن رێژەی پێشــێلكارییان بەركەوتووە، 
جگــە لــەوەش پابەندنەبــوون بــە یاســاكانی كار و خانەنشــینی 
و بیمــەی كۆمەڵایەتــی كرێــكاران و سســتی و لاوازی رۆڵــی 
دەزگاكانی جێبەجێكردن بۆ زۆربوونی پێشێلكاری بەرامبەر بە 
كرێــكاران بــە جۆرێك كارئاســانی كــردووە و بۆتە هۆی بێبەش 
بوونیان لە زۆربەی مافەكانیان و زۆرجار تەندروستی و ژیانیان 
دەكەوێتە ژێر مەترســییەوە دوچاری پێكان و نەخۆشــی و ژیان 
لــە دەســتدان دەبنــەوە. ئەمانــە بــە شــێوەیەكی گشــتی هەموو 
ئــەو كێشــەو تاوانانــەن كــە راپۆرتی ســاڵی 2015ی دەســتەی 
ســەربەخۆی مافــی مــرۆڤ ئامــاژەی پێكــردووە، بەداخــەوە 
زیادبوونی پێشێلكارییەكان لەسەر مافەكانی مرۆڤ بەگشتی 
شتێكی مەترسیدارە و پێویستە هەرچی زووە ئەم بابەتە بەهەند 
وەربگیرێــت، بــەوەی كــە دەســەڵاتە جیاوازەكانــی حكومەتــی 
هەرێمــی كوردســتان بێنــە ســەر خــەت و پلانــی ســتراتیژی و 
سیاســەتی تۆكمە بۆ چارەســەری ئەم بابەتە دابڕێژن. هەروەها 
پێویســتە ئــەو دەزگایانــەی كە ئەركیان پاراســتنی ســەروماڵی 
هاووڵاتیانە بە شێوەیەكی تایبەت بودجەیان بۆ هەژمار بكرێت، 
وەك چۆن بوجەی پاراستنی كیان و سنوورەكانی كوردستان بەدەر 
كراوە، كە ئەمە كارێكی زۆر ئیجابی و لە جێی خۆیەتی، بەڵام 
ئــەم شــەڕە كۆمەڵایەتییــەش بۆتە هــۆی تێكچوونی 
شــیرازەی خێزانــەكان و زۆربوونــی منداڵانــی بــێ  
سەرپەرشــت و هەروەهــا زۆربوونــی دیاردەی 
بازرگانیكردن بە مرۆڤەوە و چەندان كێشەی 
دیكە، هەروەها ئەركی دەزگانی راگەیاندن 
و مینبــەری مزگەوتەكانــە كــە خەڵــك لــە 
زۆربوونــی  و  تــاوان  ئەنجامدانــی  مەترســیی 
رێــژەی راگیــراوان و حوكمــدراوان، بەتایبەتیــش لــە 
چاكســازییەكانی ژنــان و منــداڵان و بــە 
هۆی ســواڵكردنەوە بخەنەڕوو، ئێمەش بە 
ئەركی خۆمانی دەزانین كە زیاتر لەم كاتەدا 
كار بۆ هوشیاركردنەوەی هاووڵاتیان بكەین .« 

د. فرســەت ســۆفی ئەندامــی لیژنــەی مافی مرۆڤ 
لە پەرلەمانی كوردســتان، ســەرەتا ئاماژە بە دۆخەكە دەكات 

تاڤگە عومەر رەشید:
تاوانەكانی وەكو كوشتن و دزی 
و رفاندن و لەشفرۆشی و فێڵ و 
هەوڵی كوشتن بەهەمان شێوە بە 
بەراوورد بە ساڵی پێشوو زیادی 

كردووە

د. فرسەت سۆفی: 
ئێمە ئێستا لە شەڕداین لەگەڵ 

داعش، هەروەها كۆمەڵێ 
قەیرانی ئابووری و سیاسیمان 

هەیە، ئەو قەیرانانەش 
راستەوخۆ كاریگەری لەسەر 

رەوشی مافی مرۆڤ لە كوردستان 
دەبێت

سنەوبەر سابیر: 
 لە زۆربەی وڵاتانی جیهان 
مافی مروڤ وەك چەمكێكی گرنگ 
تەماشا دەكرێ و بە بایەخەوە 
ئامار و داتاكانی بە هەند 
وەردەگیرێن 

هێمن ساڵح:
شەڕی داعش و قەیرانی ئابووری 
و بوونی چەك هۆكاری سەرەكی 
زیادبوونی خۆكوشتن

و دەڵێت: »ئێمە ئێســتا لە شــەڕداین لەگەڵ داعش، هەروەها 
كۆمەڵێ قەیرانی ئابووری و سیاسیمان هەیە، ئەو قەیرانانەش 
راســتەوخۆ كاریگــەری لەســەر رەوشــی مافــی مــرۆڤ لــە 
كێشــە  و  ئابــووری  قەیرانــی  تەنانــەت  دەبێــت،  كوردســتان 
داراییــەكان كاریگــەری نەرێنــی لەســەر گرفتــە خێزانییەكان 
دروســت دەكەن، وێڕای هەبوونی شــەڕێكی داســەپاو لەگەڵ 
بــاری ئەمنــی و قەیرانــی سیاســی  داعــش و ناجێگیــری 
ناوخۆییش بە هەمان شێوە بە جۆرێك لە جۆرەكان كاریگەری 
نەرێنیان دەبێت، هەموو ئەوانە وایانكردووە رەوشــی مافەكانی 
مرۆڤ بە بەراورد لەگەڵ ساڵانی رابردوو خراپتر بێت، دیارە 
پەرلەمــان جیهەتێكــی چاودێــری و دەركردنــی یاســایە جگــە 
لەوەی كۆمیتەیەكی هەیە بە ناوی كۆمیتەی چاودێریكردنی 
رەوشــی مافــی مــرۆڤ، بــەڵام بەداخــەوە ئەمســاڵ بەهــۆی 
بارودۆخــی ناســەقامگیری سیاســی لــە هەرێمی كوردســتان 
پەرلەمــان رۆڵێكــی لاوازی هەبــوو، نەیتوانــی وەكو پێویســت 
كۆببێتــەوە و چاودێــری كارەكانی حكومەت و دامەزراوەكانی 
بكات، لەگەڵ هەموو ئەوانەشــدا كە راپۆرتێك دێتە بەردەســت 
پێویســتە هەمــوو جیهەتــەكان بــە حكومــەت و پەرلەمانەوە بە 
هەنــدی وەربگیرێــت و هەڵوەســتەی لەســەر بكرێــت و خاڵــە 
لاوازەكانــی دەستنیشــان بكرێــت، من بەشــبەحاڵی خــۆم وەكو 
ئەندامێكــی لیژنــەی مافی مرۆڤ ئەو راپۆرتەی دەســتەی 
ســەربەخۆیی مافەكانی مرۆڤ بە هەند وەردەگرم و پێویســتە 
ئیشــی جددی لەســەر بكەین، بۆ ئەوەی رەوشەكە بەرەو باشتر 

بڕوات، نەك بە پێچەوانەوە«.
ســنەوبەر ســابیر بەرپرســی ســەنتەری كاراكردنــی ئافرەتــان و 
ئەندامی دەســتەی رێكخراوە جەماوەری و پیشەییەكان، سەرەتا 
باســی ئــەوە دەكات كــە »لــە زۆربــەی وڵاتانی جیهــان مافی 
مروڤ وەك چەمكێكی گرنگ تەماشا دەكرێ و بە بایەخەوە 
ئامــار و داتاكانــی بــە هەنــد وەردەگیرێــن، بــۆ ئــەوی بتوانــن 
بەپەلە پێشــێلكارییەكان چارەســەر و كەمتر بكەنەوە. بۆ ئەوەی 
مافەكانی مرۆڤ پارێزراوتر بن و كۆمەڵگەیەكی دیموكراسی 
و ئازاد بەرهەم بهێنن. لە هەموو كۆمەڵگەیەكیش پێشــێلكاری 
لە مافەكانی مرۆڤ هەیە و ئەنجام دە درێت، تەنانەت هەندێ 
جــار شەرعیەتیشــی پێ دەدرێ، ئەگەرچــی رێژەكەی نەگۆڕ 
نییــە و لــە وڵاتێــك بــۆ وڵاتێكــی تــر جیــاوازە، دیــارە هەرێمی 
كوردستانیش بە دەر نییە لە هەبوونی پێشێكاری لە مافەكانی 
مــرۆڤ، ئەوەتا دەســتەی ســەربەخۆیی مافەكانــی مرۆڤ لە 
راپۆرتی ساڵانەی خۆیدا بۆ ساڵی 2015 ئاماژەیان بە رەوشی 
مافی مرۆڤ كردووە لە هەرێمەكەمان و لە راپۆرتێكی تایبەت 
كــە لــە  )100( لاپەڕە پێكهاتووە و )19( ســێكتەری گرنگ 
لەخۆدەگرێــت، لەوانــە )ئازادی رادەربڕیــن، بازرگانی كردن بە 
مرۆڤ، پەروەردە و خوێندن، پەنابەری و ئاوارەیی، كۆچكردن، 
سەروەریی یاسا، رەوشی ئافرەت و منداڵ. كەمئەندامی، ئایین 
و نەتــەوە، داعــش و تیــرۆر و چەنــد ســێكتەری دیكــە، دیــارە 
بــە پێــی راپۆرتەكە رێــژەی پێشــێلكاری مافەكانی مرۆڤ لە 
كوردســتان رووی لە زیاد بوونە، ئەگەر بەراورد بكرێت بە 24 
ساڵ لە بانگەشەی دیموكراتیەت و ئازادی و مافی مرۆڤ«. 
هــۆكاری زیادبوونــی پێشێلكارییەكانیشــی بــۆ چەنــد فاكتــەر 
گەڕانــدەوە، لەوانــە: »پەروەردەی خێزانــی و قوتابخانە، خراپی 

بــاری ئابــووری، نەبوونــی هۆشــیاری، خراپــی بــە كارهێنانی 
میدیــا و راگەیانــدن لە لایــەن حزبەكان، هەبوونــی ژمارەیەكی 
زۆر لــە میــوان و ئــاوارە و بیانــی، وەك هەبوونــی زیاتر لە 30 
هــەزار كرێــكاری بیانی كە لە لایەن هەندێ كۆمپانیا هێنراون، 
وێڕای شــەڕی داســەپاوی داعش و كاردانەوە ســلبییەكانی و 
خراپی رەوشی سیاسی و نەبوونی بنەمایەكی دروست بۆ میدیا 
و گرتن و ئازاردانی هاووڵاتیان.بۆیە بە بڕوای من پێشێلكاری 
وەك زنجیرەیــەك وایــە كۆمەڵێ هــۆكار و بابەتی یەك لە دوای 
یــەك دەبێتــە مایەیــەی درووســتبوون و ئەنجامدانــی، لێــرەدا 
پێویســتە لــە ســەر پەرلەمــان و حكومەتی هەرێمی كوردســتان 
و لایەنــە سیاســی و دەزگا پێوەندیــدارەكان كــە بێنــە ســەرخەت 
و خــاڵ و بڕگەكانــی ئــەم راپۆرتــە بــە هەند وەربگــرن و كاری 
لەسەر بكەن، تا بە هەمووان هەوڵ بدرێ مافی مرۆڤ پێشێل 
نەكــرێ وچیتــر مرۆڤی بێتــاوان نەبێتە قوربانی.« گوتیشــی: 
»خەریكە ببینە خاوەن پێگەیەك كە بە هەوڵی هەموو لایەك و 
بەتایبەتی هێزی پێشمەرگە قارەمانەكانمان وەكو كورد بووینەتە 
جێــی ســەرنجی كۆمەڵگــەی نێودەوڵەتــی، بۆیــە دەبێ هەوڵی 
هەمــووان بــە یــەك ئاراســتە بێت كــە بتوانین دەوڵەتــی خۆمان 
هەبێت، ئەوەش بە چەسپاندنی مافەكانی مرۆڤ و بنەماكانی 

ئازادی رادەربڕین .
هــەر ســەبارەت بــە هەمــان پــرس توێــژەری كۆمەڵایەتی هێمن 
ســاڵح رایوایــە: »كۆمەڵێــك هــۆكار هەن كە وایكــردووە رێژەی 
خۆكوشتن و شەڕ و كوشتن لە هەرێمی كوردستان بەرزبكاتەوە، 
یەكەمیــان پێوەنــدی بە شــەڕی داعشــەوە هەیە، كــە وایكردووە 
تاكەكانی كۆمەڵگەی ئێمە لە كەشێكی تونددا بژین و ترسیان 
لــە داهاتووی خۆیان هەبێت، ئــەوە وایكردووە دەروونی تاكەكان 
لە بار بێت بۆ شەڕ و ئاژاوە و لەسەر شتی زۆر كەم كە پێشتر 
لــە بەرامبــەر بــە یەكتــری لێبوردنیان زۆر بووە، ئێســتا پەنا بۆ 
شــەڕ دەبەن. دووەمیان پێوەندی بە قەیرانی توندی ئابوورییەوە 
هەیــە كە هەندێ لــە تاكەكانی كۆمەڵگە لەبەرامبەریدا لاوازن 
و بەرگــەی ناگــرن، ئــەوەش وایكردووە خۆكوشــتن بەرزبێتەوە و 
شــەڕ و كێشــەی زۆری لێبكەوێتــە، بەتایبەتــی ئەوانــەی كــە 
كرێچین لەگەڵ ساحێبی خانوو قەرزار لەگەڵ خاوەنی قەرز و 
زۆر هۆكاری دیكەی پێوەندی ئابووری تێكچووە و كاریگەری 
كردووەتــە ســەر پێوەندییە كۆمەڵایەتییــەكان. هۆكارێكی دیكە 
پێوەندی بە بوونی چەك هەیە لە زۆربەی ماڵ و لای خەڵكی 
كوردســتان كــە بەهۆی شــەڕی داعشــەوە رێژەكــەی زیاتر بووە 
و ئــەوەش هۆكارێكــە بــۆ یەكتركوشــتن و توندوتیــژی. جگــە 
لــەو هۆكارانــە هــۆكاری دیكــەی زۆری لاوەكی هــەن، لەوانە 
كاریگەری میدیا بە نیشاندانی دیمەنی توندوتیژ و كاریگەری 
خراپی دۆخی سیاسی و ناوخۆیی كوردستان كە بە شێوەیەكی 
كەمتــر كاریان كردووەتە ســەر بەرزبوونەوەی رێژەی خۆكوشــتن 
و شــەڕ و ناكۆكی لە نێوان تاكەكانی كۆمەڵگە. چارەســەری 
یەكەمیش باشــبوونی بارودۆخی كوردســتان و كۆتایی شــەڕی 
داعشــە هەروەهــا تێپەڕاندنــی قەیرانــی ئابــووری و سیاســی و 
باشــكردنی پڕۆسەی پەروەردەی كۆمەڵایەتی و قەدەغەكردنی 
چەكــە بەهەمــوو شــێوەیەك بە دەســتی تاكەكانــی كۆمەڵگەوە، 
ئەوانە یارمەتیدەر دەبن بۆ كەمبوونەوەی رێژەی توندوتیژی لە 

باشووری كوردستان.« 

ئەگەرچی تەمەنێكی وای نییە، كەچی دەستی لە خۆی بەرداوە 
و خــۆی گوتەنــی هیــچ بایەخێك بە خۆی نادات. هەركەســێك لە 
یەكەم دیداریدا جۆرێك لە خەمۆكی لە روخساریدا بەدی دەكات.  
ئافرەتێكــی تەمەن 43 ســاڵە و مامۆســتای قۆناغــی دواناوەندییە 
و وەك خــۆی باســیدەكات، تەنیــا كچێكــی خوێندەڤانــی زانكــۆی 
هەیــە و زیاتــر لــە 12 ساڵیشــە لــە هاوســەرەكەی جیــا بووەتــەوە. 
ئــەو وەك هەمــوو دایكێــك تەنیــا شــتێك كە مایەی دڵخۆشــییەتی 
منداڵەكەیەتی و هەردووكیشیان پێكەوە لە ماڵێكی نزیك لە ماڵی 
باوكــی دەژیــن. وەك خۆی باســیكرد، باوكی كچەكــەی لە ژیاندا 
مــاوە و زۆریــش پەشــیمانە، بەڵام بە هیچ شــێوەیەك ناتوانێت لێی 
خــۆش بێــت. ســەبارەت بــە هــۆكاری ئــەو نەبەخشینەشــی دەڵێت: 
»هەمــوو برینێــك ســاڕێژ دەبێت، تەنیــا خیانەت نەبێــت.« وادیارە 
زۆر لەو بارەیەوە نهێنییەكی چەندین ساڵەی شاردووەتەوە، چونكە 
ئەو سەرەڕای سووربوونی لە سەر بڕیارەكەی، حەز ناكات بە هیچ 

شێوەیەك كچە تاقانەكەی بە رابردووی باوكی بزانێت.
خۆی بە نەسرین دەناسێنێت و لە دەستپێكی قسەكانیدا باسی ئەوە 
دەكات كە لە سەردەمی كچێتی، خوازبێنیكاری زۆر بووە و دوای 
رەتكردنــەوەی چەندیــن كەســیان، لەگــەڵ كەســێك هاوســەرگیری 
كــردواوە كــە خۆشەویســتی بــووە و زۆری خۆش ویســتووە و خۆی 
گوتەنــی قوربانــی زۆری بــۆ داوە، بــەڵام هەمــووی »بەفیــڕۆ« 
چــووە. نەســرین بەمجــۆرە نهێنییەكانــی ژیانــی خــۆی بۆ گوڵان 

باسكرد:
من مامۆســتا بووم، تازە دامەزرابووم، خزمان و تەنانەت بێگانەش 
كــە زۆربەیــان زەنگیــن و خــاوەن موڵك و ســامانی زۆر بوون هاتنە 
داواكاریــم بــۆ كوڕیــان، زۆربەشــیان مەرجیــان ئەوە بــوو ببمە ژنی 
ماڵــەوە و واز لــە پیشــەكەم بێنــم، بــەڵام مــن خۆشەویســتی خــۆم 
هەبــوو، بــە هیچیان رازی نەبووم. ئەویش زۆر بە كارەكەم دڵخۆش 
بــوو، خــۆی زۆر كــراوە نیشــان دەدا و بــەردەوام دەیگــوت: تــۆ 
خۆشەویستی منی، خۆ عەبدی من نیت. كاتێك بنەماڵەی جەلال 
هاتنــە داواكاریــم و من رازیم بووم، هەموو ئەندامانی خێزانەكەمان 
تووشی شۆك بوون. بەتایبەتی دایكم دەیگوت ئەو هەموو خانەدانە 
هاتنــە داوات، رازی نەبــووی، چــۆن بــەو ماڵــە هــەژارە ئەو كوژە 

لەحیمچییەیان رازی بوویت. باوكم كەسێكی زۆر تێگەیشتوو بوو، 
هــەزار رەحمــەت لــە گۆڕەكەی، چوار كچی خۆی بە مێرد داوە و 
هەرگیز فشــاری نەخســتووەتە ســەر هیچمان و پرسی تەواوی پێ 
كردوویــن. منیــش بە رەزامەندی خۆم چوومە ماڵی مێرد و دوای 
سێ ساڵ لە هاوسەریمان كچێكمان بوو، تا ئەو ماوەیە هاوسەرەكەم 
نێوانــی لەگــەڵ مــن زۆر باش بوو، كە بوو بە باوكیش زۆر باشــتر 
بــوو، لــە گــەڵ ماڵــی خــەزوورم نەدەگونجاین، 11 ســەر خێزان لە 
ماڵێكدا بووین، بۆیە لەگەڵ جەلال بڕیارمان دا ماڵی جیا بكەین. 
چووینە ماڵی خۆمان و خانوویەكی دوو ژوورمان بە كرێ گرت. 
دوای ئەوە ماوەیەكی پێ نەچوو، وازی لە كارەكەی هێنا و فێری 
حــەب خواردنیــش ببــوو، مووچەكــەی منیش بەشــی ئــەو هەموو 
میواندارییــەی ئــەوی نەدەكرد، چەندین جــار لێی پاڕامەوە، گوتم 
تــۆ وەســتای باشــی و كار بكــەی داهاتت دەبێت، بــەڵام نەك هەر 
گوێی لێ نەدەگرتم، بەڵكو زۆر جار بە شەق و لێدان مووچەكەی 
لــێ دەســەندم و كــەس نەیدەزانی چــی پــێ دەكات. وای لێهاتبوو 
تەنانــەت ئامــادە نەبــوو قوتوویــەك شــیری وشــك بــۆ كچەكەمــان 
بكرێــت، ســەر باری ئــەوەش فێری رابواردن ببــوو لەگەڵ ئافرەتی 
بێڕەوشت، زۆر شەویش بۆ ماڵەوە نەدەهاتەوە. خەیانەتەكانی جەلال 
و چاوپۆشییەكانی من، ژیانی خۆم و كچەكەمی شێواند، بەردەوام 
ماڵمان دۆزەخ بوو، شــەڕ و لێدان و بێڕێزی و ســووكایەتی بێزاری 
كردبــووم، ئیتــر گەیشــتە گیانم و داوای جیابوونــەوەم كرد، ئەویش 
زۆر بە بێ مننەتی قبووڵی كرد، بەو مەرجەی من واز لە هەموو 
حەقی شەرعیم بێنم و داوای مارەیی و نەفەقە نەكەم. تەمەنم 31 
ســاڵ بوو بە رەســمی و بە حوكمی داداگا لە یەكتر جیا بووینەوە. 
دوای ئەوە یەك دوو جار بە هات و هاوار هاتە سەر ماڵ و منیش 
ناچار سكاڵام لەسەر تۆمار كرد و سزای یاسایی خۆی وەرگرت. 
دواتر لەســەر فرۆشــتنی ماددە و حەبی هۆشــبەر لەگەڵ ئافرەتێك 
ســزای زیندانییــان بــۆ دەرچــوو. دوای ئازادكردنیشــی دەیــان جار 
پاڕاوەتەوە بۆ ئەوەی پێكەوە بژین، بەڵام من دەرفەتی زۆرم پێدا و 
نەبوو بە پیاوێك كە شــایانی ئەوە بێ باوكایەتی و هاوســەرداری، 
بــكات، ئیتــر نــە خــۆم و نــە كچەكەشــم متمانەمان پــێ نەماوە و 

بەردەوام دوعا دەكەین خوا هیدایەتی بدات. 

دەروونناســان جەخت لەوە دەكەنەوە كە لە هەمــوو كۆمەڵگەی مرۆڤایەتیدا 
ئەوەی زیاتر لە هەر هۆكارێك هەڕەشەیە بۆ سەر شیرازەی خێزانی 

و پێكهاتەی خێزان دەخاتە مەترســییەوە، خیانەتی هاوسەرییە، 
هێماش بۆ ئەوە دەكەن كە ئەگەرچی ئەوە دیاردەیەكە و هەردوو 
رەگەز دەگرێتەوە، بەڵام رێژەی پیاوان بەروارد بە ئافرەتان زۆر 
زیاترە، كە خیانەت لە هاوسەری خۆیان دەكەن. ئافرەتێكیش 
كە خۆی بــە قوربانیی ئەو دیاردەیە دەزانێت، بەســەرهاتی 

خۆی بۆ گوڵان دەگێڕێتەوە.

دەرفەتی زۆرم پێدا و نەبوو 
بە پیاوێك كە شایانی ئەوە 

بێ باوكایەتی و هاوسەرداری، 
بكات، ئیتر نە خۆم و نە 

كچەكەشم متمانەمان پێ نەماوە

باوكم كەسێكی زۆر تێگەیشتوو 
بوو، هەزار رەحمەت لە 

گۆڕەكەی، چوار كچی خۆی بە 
مێرد داوە و هەرگیز فشاری 
نەخستووەتە سەر هیچمان و 
پرسی تەواوی پێ كردووین

ئامادە نەبوو قوتوویەك شیری 
وشك بۆ كچەكەمان بكرێت، سەر 

باری ئەوەش لەگەڵ ئافرەتی 
بێڕەوشت فێری رابواردن 

ببوو، زۆر شەویش بۆ ماڵەوە 
نەدەهاتەوە

گوڵان: كۆمەڵایەتی

ئافرەتێك:
هەموو برینێك ساڕێژ دەبێت، تەنیا خیانەت نەبێت

